30 Augustus 2009

twaalfde sondag in koninkrykstyd

liturgiese voorstel

	Leesroostertekste

Fokusteks:

Markus 7:1-8, 14-15, 21-23
Ander tekste:
Hooglied 2:8-13; 




Psalm 45:1-2, 6-9; Jakobus 1:17-27

Hooglied 2:8-13 is ’n lente liefdeslied.

Psalm 45:1-2, 6-9 is ’n koningspsalm wat die huwelik van die koning vier.

Jakobus 1:17-27 handel oor die positiewe en negatiewe kante van opregte (suiwer) godsdiens.

In die fokusteks roep Jesus mense op om met opregte toewyding aan  God se wil te leef in plaas van die blote nakom van reinigingsgebruike.  


	Inleiding

Om in opregte toewyding aan God te leef, is meer as die nakom van ’n klomp reinigingsgebruike (rituele). Die liturgiese fokus van die erediens is God se eis om met deernis vir jou naaste te leef.   

Dat jy met deernis leef, sal uit jou lewe blyk en nie uit die oppervlakkige beoefening van rituele nie. Opregte geloof sê Jakobus genereer deernis met mense in nood.  

God roep ons om verby die gewoon rituele ’n lewe van opregte toewyding aan sy wil te leef.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         

	God versamel ons voor Hom

Skuldbelydenis 

Voorganger:
“Julle verstaan die kuns goed 
om die gebod van God op sy te skuiwe . . . ” 

Gemeente:
Ons eer U net met die mond. 

Voorganger:
So ontneem julle die Woord van God van sy krag.  

Gemeente:
Ons harte is ver van U af. 

Voorganger:
Daarom moet julle ootmoedig die woord aanneem wat God in julle geplant het,


want die Woord kan julle red. 

Gemeente:
Here, verander ons harte (uit Mark 7:6b, 9a, c, 13b; Jak 1:21).


	Diens van die tafel

Dankgebed na die nagmaal

Dankie, Here, dat ons vandag in die erediens by u tafel kon aansit.

Dankie dat Jesus Christus ons deur sy teenwoordigheid in die samekoms van die gemeente, steeds wil verkwik en dra. Gee dat ons, in die wêreld daarbuite, u tafel vir hulle wat in nood is, sal dek. Amen.

	Diens van die Woord

Dankgebed na die prediking

Dankie, Here, dat ons vandag in die erediens in u Woord kon deel. Stuur ons om ’n lewe van liefde en diens daarbuite in die wêreld te leef. Laat ons u Woord vir die wêreld word. Here, maak ons u “boodskap” na die wêreld en nie net draers daarvan nie. Amen.


	Uitsending

Verbintenis (leraar en gemeente saam)

Here, ons sal u boodskap aan die wêreld wees,

en as u Woord weerklink.

Ons sal u tafel in die wêreld wees

met brood vir die wat honger is 

en water vir die wat dors.

Christus –

deur u offerbrood deel ons aan u liggaam 

en die offerdrank is ons deel aan u bloed. 

Dankie Here, dat U deur Christus     

by ons deernis vir ander wek.



	Musiek en sang

Aanvangswoord: Lied 163 “Soos ’n wildsbok”

Lofsang: Lied 100:1-3 “Juig almal tot God’s lof en eer”; NSG 22

Na skuldbelydenis: Lied 245:1, 3 “Ek wat vergifnis, Heer, ontvang het”; NSG 226


	Slotsang: Lied 488:1-5 “Helder skyn u lig vir die nasies”; 532:1-3 “Ons Vader, neem ons hande”; 526 “Waar daar liefde is”; NSG 310


preekstudie – MARKUS 7:1-8; 14-15; 21-23

Teks en konteks

Markus 7:1-23 laat die klem val op die gesagvolle wyse waarmee Jesus Christus sy dissipels onderrig. Hierdie gedeelte kan in drie perikope of gedeeltes verdeel word:

a. Markus 7:1-13 – Jesus se konfrontasie met sommige Joodse godsdienstige leiers;

b. Markus 7:14-15 – Jesus se onderrig aan die skare; 

c. Markus 7:21-23 – Jesus se onderrig aan die dissipels. 

Markus 7:1-13: Jesus se konfrontasie met sommige van die Joodse godsdienstige leiers. Die aanleiding tot die konfrontasie was die Fariseërs en die skrifgeleerdes wat opgemerk het dat sommige van Jesus se dissipels nie hulle hande gewas het voordat hulle eet nie. Die Fariseërs en die skrifgeleerdes het mense na Jerusalem gestuur om verslag te doen oor presies wat Jesus en sy dissipels doen. Die geestelike leiers was nie baie beïndruk met wat Jesus gedoen het nie omdat Hy hulle vermaan het oor hulle manier van optrede en die streng onderhouding van die Joodse voorskrifte. Hulle optrede voor die mense was skyn en God is nie daardeur verheerlik en vereer nie. Jesus haal uit Jesaja 29:13 aan: “So het die Here gesê; Hierdie mense sê hulle behoort aan My, hulle eer My met hulle monde, maar hulle harte is ver van my af, en hulle aanbidding bestaan uit niks meer nie as menslike opdragte en tradisies” (NLV). 

Volgens E P Groenewald gebruik Jesus in sy antwoord ’n woord uit Jesaja 29:13 om te sê dat die geestelike leiers besig was met lippediens. Net soos in die tyd van Jesaja, was die geestelike leiers in die tyd van Jesus se omwandeling op aarde besig met oppervlakkige godsdiens beoefening. “Die skyn van eerbied vir die Here is wel daar, maar die hart is vol eiegeregtigheid. Daarby het allerlei menslike insettinge die letter en die gees van die wet van God verdring. Hulle wil God vereer deur die oorgelewerde vertolking van die wet te onder-hou en so ’n godsdiens is tevergeefs” (Groenewald). Volgens dié Joodse voorskrifte moes mens byvoorbeeld gereeld jou hande was – nie soseer omdat hulle vuil was nie, maar omdat jy deur die ritueel gesorg het dat jy rein bly. ’n Voorbeeldige Jood sou eers was nadat hy op die markplein was omdat hy daar miskien kontak met onrein mense of goed gehad het (vgl.7:4). Agter al hierdie Joodse voorskrifte was daar ’n dieper motief, naamlik om jou vir God aanvaarbaar te maak. Daarom het die Fariseërs en die skrifgeleerdes met groot erns probeer om dié Joodse voorskrifte stiptelik na te kom.
Uit wat Markus reeds vroeër in die evangelie vertel het, is dit duidelik dat Jesus Hom doelbewus nie aan hierdie voorskrifte oor wat rein en onrein was, gehou het nie. Jesus het aan ’n melaatse geraak (1:41), saam met “onreines” geëet (2:16), aan ’n lyk geraak (5:41), toegelaat dat ’n “onrein” vrou aan Hom vat (5:27-28) en in ’n heidense streek sy boodskap gaan verkondig 
(5:1-20). Markus doen baie moeite om die lesers meer oor die Joodse gebruike te vertel. Die rede hiervoor was dat sy brief veral tot die nie-Joodse lesers gerig is. Jesus wys die geestelike leiers daarop dat hulle nog ’n erger fout maak. Hulle gebruik die mensgemaakte voorskrifte om God se gebooie opsy te skuif! So byvoorbeeld verwag die Here van mense om hulle ouers te eer. Die Joodse godsdienstige leiers het egter ’n mensgemaakte voorskrif oor korban gehad wat ’n uitkomkans uit hierdie gebod gebied het vir mense wat nie vir hulle ouers iets wou gee nie. 
Markus vertel nie wat die Fariseërs en die skrifgeleerdes se reaksie hierop was nie. ’n Mens kan egter die aflei-ding maak dat hulle, soos vorige kere in die evangelie, niks kon terugantwoord nie. Die Fariseërs probeer ook om hulle familieverpligtinge en diens aan die armes te ontduik deur as verskoning hulle diens aan die Here te gebruik. Wanneer iemand sê hy het iets wat korban (7:11.) is, beteken dit dat so iets vir die Here bestem is. Die woord korban beteken “offergawe”. Die Joodse leiers was van mening dat as iets as ’n offergawe/korban aan die Here toegesê is dit slegs aan die Here gewy moes word. Niemand anders mag dit ontvang nie. “Corban is a transliteration of a Hebrew word meaning an offering or gift devoted to God. The Jews, being determined to establish their own righteousness, must attempt to render the Law, something they could live with on other terms than the forgiveness of sins, something compatible with their self-righteousness, and complacency” (The New Bible Commentary Revised).

Groenewald sê dit het gebeur dat “ouers, wat moontlik in behoeftige omstandighede verkeer het, van ’n seun ’n gawe of bydrae vir hul lewensonderhoud verlang het. Dan verklaar die seun juis daardie gawe tot korban. Die ouers mag dit gevolglik nie aanraak nie. Onder die voorwendsel dat aan God hoër eer as aan die ouers toekom, word ’n persoon dus vrygestel van wat juis deur Gods wet aan hom opgelê is as ’n primêre plig”. Daarmee, sê Groenewald, het Jesus helder en sterk aan die lig gebring in watter mate die onderhouding van die oorleweringe aanleiding is tot die tersydestelling van die wet van God. Betekenisvol voeg Hy daaraan toe dat daar nog dergelike dinge is wat hulle doen; hulle opvatting van die godsdienstige lewe lei noodwendig op elke terrein tot oortreding van God se Wet. Deur sy antwoord het Jesus die gesag van die wet van God beklemtoon en daarby laat blyk dat Hy Hom self heelhartig en bewus-telik daaraan hou. 
Die Afrika-perspektief oor dié gedeelte, uit die Africa Bible Commentary, word hier gevolg: “We are not told when Jesus encountered this theological commission of inquiry (7:1). They may have been part of the group of experts in the law who had come from Jerusalem (see 3:22). Whatever the case, Mark here records another controversy with the religious establishment. In some parts of Africa, there is a saying akin to the English adage, ‘charity begins at home’. It is usually used to link a child’s behaviour outside the home to the sort of training he have been given at home. Here, the religious leaders saw the disciples eating with ceremonially unclean hands (7:2) and must have wondered what sort of training they had been receiving from their Master. At this point, Mark pauses to briefly explain some of what was involved in Jewish ceremonial ablutions, according to the traditions of the elders (7:3-4). These Pharisees then confronted Jesus directly. Blaming him for the ‘sins’ of his followers. They wanted to know why his followers blatantly disregarded tradition (7:5). Since they had asked for it, so to speak, Jesus gave it to them! He did not mince words. He exposed these religious leaders for what they were – hypocrites. He supported his position from Isaiah’s prophecy, which he implied was about them. The essence of the hypocrisy is offering ‘lip service’ rather than practising ‘heart service’, observing human scruples rather than God’s law 
(7:6-8).”
“How did they practise hypocrisy? Jesus went on to expose them: They had a fine way of setting aside the commands of God (7:9). The language in Mark’s gospel is vivid. These men literally ‘loosened’ God’s commands, in other words, they made them inoperative, while clinging tenaciously to human traditions. Their way of annulling God’s command was through technicalities. Jesus illustrated his point by referring to Exodus 20:12 and Deuteronomy 5:16, both of which command respect and care for one’s parents (7:10). But elders had developed a vow that enabled something to be declared Corban. Mark carefully explains this Aramaic word to his non-Jewish readers: an individual could place under Corban any gift he should have given to his parents, implying it was dedicated to God’s use (7:11-12). But in practise he was not obliged to deliver that gift to God. So by using a legal trick a person could escape his duty both to God and his parents (7:10-13a). Jesus insisted that this was just one of many things like that (7:13b). Then Jesus returns to the original issue of eating with unwashed hands and corrected the wrong impression that these blind guides, the religious leaders, had given the people. What defiles truly comes out of a man (7:14-15). In the KJV, the importance of this warning is underlined with the words: If any man have ears to hear, let him hear (7:16) (This verse is omitted from the NIV because ancient manuscripts do not contain it. It may be that it was an exhortation that someone wrote in the margin that later crept into the text). Later, in private, the disciples asked Jesus for further explanation of his teaching on clean and unclean things (7:17). They thus betrayed their spiritual dullness (7:18). In his explanation, Jesus distinguishes between the heart and stomach. The elders and the Pharisees were preoccupied with externals, things that enter digestive system from outside. Mark, at this point, pauses to comment that Jesus was here giving a fuller under-standing of the Jewish dietary regulations. By contrast, our Lord focused on the heart. He clarified his earlier point by listing the types of things that defile, things that are hatched from inside an individual (7:20-23).”
In Markus 7:14-15 roep Jesus die skare nader en onderrig hulle weer. Deur hierdie optrede van Jesus wys Hy dat Hy inderdaad ’n baie gesagvolle en gerespek-teerde Leermeester is. Die aanslag van die Joodse leermeesters het misluk. Jesus se onderrig aan die skare is kort en kragtig, net soos in die geval van die gelykenisse in 4:1-32. Met die kort uitspraak in 7:15: ”Wat van buite af in jou ingaan, kan jou nie onrein maak nie; wat uit jou gaan, wat jy sê en doen, dít is wat jou onrein maak” (NLV), antwoord Jesus nou meer direk op die vraag wat die Fariseërs en die skrifgeleerdes gevra het. Op ’n verrassende manier trek Jesus ’n streep deur die hele Joodse reinheidsisteem! Dit is nie die goed wat van buite af kom (bv “onrein kos”) wat ’n mens onrein maak nie, maar wel onrein goed wat vanuit die mense se eie binneste kom. Hierdie onderskeid sluit aan by die aanhaling wat Hy in 7:6-7 gebruik het. Uit 7:18 blyk dat die skare nie werklik hierdie uitspraak van Jesus verstaan het nie. Jesus en sy dissipels is alleen in ’n huis – dus weer ’n geleentheid vir die dissipels se besondere voorreg van private onderrig (vgl 4:34). Dit blyk dat die dissipels ook nie Jesus se uitspraak verstaan het nie. Net soos in die geval van die gelykenisse (vgl die bespreking by 4:10-12), was dit vir hulle soos beeldspraak. Jesus se vollediger verduideliking bestaan uit twee dele: In 7:18-19 verduidelik Jesus die eerste deel van sy uitspraak: Niks wat van buite af in ’n mens ingaan, kan hom onrein maak nie. Dit kom daarop neer dat die kos wat ’n mens eet so ’n pad deur die liggaam volg dat dit nie naastenby naby ’n mens se hart uitkom nie. Daarmee wil Jesus sê dat die onderskeid tussen rein en onrein kos niks met die wesenlike sake in ’n mens se verhouding met God te doen het nie. Hoe belangrik hierdie uitspraak van Jesus vir Markus is, kan ’n mens sien uit die feit dat hy sy lesers se aandag vestig op die implikasies daarvan: daarmee het Hy alle kos rein verklaar.
In Markus 7:20-23 verduidelik Jesus die tweede deel van sy uitspraak: maar die dinge wat uit ’n mens uitkom, dit maak hom onrein. Hier wys Hy baie duidelik dat dit die innerlike gesindheid van ’n mens is wat hom/haar onrein maak. Om ’n klomp voorskrifte te hê wat op uiterlike dinge konsentreer, help niks. Al sou ’n mens al die reëls stiptelik nakom, is dit nog geen waarborg dat ’n mens se innerlike gesindheid nie steeds onrein is nie. ’n Lys van 12 sondes word genoem: “Wat uit ’n mens gaan, is wat jou onrein maak. Want uit jou binneste, uit jou hart, kom slegte gedagtes, soos onsedelikheid, diefstal, moord, huweliksontrou, ongedissiplineerdheid, gierigheid, slegte bedoelings, skelmstreke, jaloesie, vloekery, hoogmoed en dwaasheid. Al hierdie slegte dinge kom van binne af. Dit is wat jou voor God onrein maak” (NLV). “In the catalogue of vices that follows, Mark begins where all sins begins, in the realm of thought. Gal.5:19-21 may be compared. It is a thoroughly Jewish catalogue, with an OT flavour about it, rather than a mark of Pauline influence. Foolishness is that moral inanity that considers ‘sin is a joke, and mocks at those who treat it seriously’ (The New Bible Commentary Revised).”
Preekvoorstel

In die “Seisoene van God se jaar” (11de week in Koninkrykstyd) skryf Ockert Meyer in sy dagstukkie oor Markus 7:1-8, 14-15, 21-23 soos volg: “Ons almal ken die tegniek: ‘As jy bang is in ’n donker huis, sing jy hard. As jy in ’n geselskap onseker voel, sê jy dikwels dinge wat jy nie eintlik bedoel nie. Net so, weet ons, is daar baie mense wat vreeslik ontoereikend voel en dan juis met vreeslike selfvertroue optree. Hulle probeer hulle gevoel van “minder”waardigheid wegsteek onder die bravade van “meerder”waardigheid. 

Daar is geleerdes wat meen dat dit ook is wat hier gebeur. As die Fariseërs die gebooie van God te moeilik vind om na te kom omdat Hy van hulle grenslose liefde vra, vervang hulle die gebooie van God deur reëls van mense. Op die oog af is dit veel strenger en moeiliker as God se “eenvoudige” liefdesgebod. Maar dis net meer “hanteerbaar” omdat die klem op minder belangrike dinge val, dinge wat veral met die liefdeseis van God niks te doen het nie. ’n Mens moet mooi kyk om raak te sien wat hier gebeur. Aanvanklik lyk dit of die verskil net lê tussen innerlike teenoor uiterlike dinge. Maar die verskil tussen God se gebooie en die Fariseërs se reëls gaan dieper. Die dinge wat met die hart van die evangelie te doen het, die liefde tot God en die naaste, word versteek (en so prakties genegeer) onder ’n kombers van allerhande verpligtinge wat mense moet nakom, verpligtinge wat skynbaar in die gees van die Bybelse eis val, maar ten diepste baie min daarmee te doen het. In ons eie lewe gebeur dieselfde ding. Ons almal het iets van die Bybelse opdrag waarmee ons gemaklik voel. Dikwels is dit iets wat maar aan die rand lê, iets onbelangriks. Om ons ongemak met al die ander dinge waarin ons dikwels faal, weg te steek, lê ons al die klem op die dinge wat ons wel kan doen. Meestal is dit die liefdesgebod wat in die slag bly, want dit is die moeilikste van almal om na te kom.  Maar sonder twyfel ook die belangrikste.” (Met erkenning aan die skrywer.) 
“Die Bybellenium Eenvolumekommentaar” som die gedeelte soos volg op: “Vir hedendaagse gelowiges is die onderskeid tussen rein en onrein kos nie eintlik meer ’n twispunt nie. Nogtans is daar ’n paar belangrike sake wat ons moet raaksien:
a. Godsdiens wat gebaseer is op ’n klomp moets en moenies is geen waarborg dat ’n mens se innerlike gesindheid reg is nie (vgl Kol 2:8, 16-17). God verwag dat as ’n mens se hart aan Hom behoort, sal dit jou hele lewe ingrypend beïnvloed.
b. Dit is heeltemal verkeerd om enige menslike voorskrif aan ander gelowiges voor te hou asof dit Goddelike opdragte is.
Dit is belangrik om raak te sien op watter gesagvolle wyse Jesus hier onderrig. Die ander rabbi’s se onderrig het daaruit bestaan dat hulle dit wat reeds in die Ou Testament en deur die oorgelewerde gebruike (soos hier) bevestig is, vaslê.

